
[image: image2.png]AUTOAVALIACION DE TRABALLOS

Creo que aprenderei cousas interesantes realizando o traballo que
plantexo para a asignatura.

Creo que os meus compefieiros da clase aprenderan cousas Interesantes
e que lles poden valer, cando lles comunique as conclusions do meu
proxecto.

A miia investigacion esta relacionada cos aspectos sociais, econémicos
ou técnicos das organizacions.

Asumo unha participacion activa no traballo: implicome. Fagoo para
aprender, non para aprobar (exclusivamente).

Este traballo merece a pena tanto realizalo como consultalo. Creo que
cando remate poderei afirmar en conciencia: “éste é un traballo ben feito;
un traballo de calidade”.

0 traballo & profesionalmente ético. Esta feito por min especificamente
para esta asignatura. Ademais, son honesto citando todas as fontes que
utilizo.

Realizar este traballo darame unha oportunidade de establecer contacto
directo con axentes do tecido econémico, organizativo ou social do
entorno.

0 documento final é claro, conciso e ten unha boa estructura (portada,
indice, introduccion, corpo do traballo, conclusiéns, bibliografia e outras
fontes).

O traballo aporta un grao de area 6 desenvolvemento social e econémico
sostible da comunidade na que vivo; é un servicio a sociedade.

Roberto Carballo Meiriño
robertocm@uvigo.es

http:/webs.uvigo.es/robertocm/
“ ... ós salvaxes parecíalles absurdo buscar un lugar onde non se fixera mais que aprender co fin de poder aprender.”

John Dewey
INTRODUCCIÓN: UN SISTEMA EN CRISES
Na miña experiencia persoal como estudiante universitario sufrín certa frustración, compartida coa maioría dos compañeiros, ante a case total desconexión entre pensamento analítico e acción na educación superior. O acusado sesgo teórico transmite a idea de que a teoría é unha realidade con existencia propia: unha finalidade en sí mesma, sen conexión con nengunha experiencia real chega a presenta rasgos semi-relixiosos. Aprender consiste, consecuentemente, en acumular a información obsoleta que, bombea industrialmente o profesor, para “devolver” logo esta carga informativa en multitude de probas de avaliación que permitirán clasificar ós que valen e ós que, quizáis por ser víctimas dos erros deste sistema centrado na clasificación, e na recompensa-castigo, quedan inmoralmente marxinados como científicos ou profesionais. Determínase indecentemente a evolución futura das persoas, sen atender o verdadeiro servicio público consistente en despertar as mellores aportacións de todos, e fomentar o avance persoal de cada un en beneficio da comunidade, sexa cal sexa o seu punto de partida. 

As dificultades de adaptación a este sistema universitario irracional, leváronme a asumir unha colaboración activa e regular no pequeno negocio familiar e a involucrarme en diversas experiencias e iniciativas, normalmente sen valor oficial curricular, que moitas veces supuxeron desatender amplamente os estudos e, sen embargo, acabaron demostrando o seu verdadeiro valor educativo. Debo recoñecer, que o camiño recorrido a nivel humano e profesional débese ás vivencias, e non á información acumulada polo estudio de programas e a superación de exames. Hoxe que, por inutilizada, olvidei a maior parte da información estudiada, sigo sen comprender qué é o que aporta a visión dualista na que se intenta transmitir un suposto coñecemento sen conexión con experiencia real algunha.

En conclusión, o sistema educativo no nivel universitario frustra as expectativas de moitos dos seus usuarios, desatende gravemente as funcións públicas que o xustifican e permanece anclado a modos de actuación e esquemas propios das primeiras sociedades industrais; é decir, está en crises.

“OUTRO MUNDO É POSIBLE”

Se, como acabo de xustificar, a universidade pública está inmersa nunha crise estructural, a única opción de futuro para recuperar o apoio e o liderazgo social están no cambio e a innovación pero, existe un risco moi importante de cambiar palabras e discursos para, ó fin, manter inalterados os paradigmas imperantes, xa que moitas veces os problemas nen se recoñecen, nen se fala deles, nen se queren ver, nen existe vontade de cambio. Entón, a palabra innovación queda nunha especie de adorno oco de contidos, é decir, en auga de borrallas.

No meu traballo docente pretendo ir pondo en marcha melloras para que, a pesares das limitacións de toda acción individual, a experiencia educativa dos alumnos sexa significativamente máis enriquecedora da que eu vivín. Sen embargo, o propio deseño dos plans de estudo, a organización universitaria e as instalacións actúan como un verdadeiro freno para calquera innovación que incida realmente no concepto educativo, máis alá das simples maquillaxes.

Foi un descubrimento encontrar as aportacións do filósofo e educador norteamericano John Dewey quen, xa a principios do século XX, postulaba unha verdadeira conexión entre experiencia e reflexión como única maneira en que a persoa aprende, pois a mente, como calquera outro órgano corporal, ten unha función definida de adaptación ó mundo real, sen que sexa posible desenvolver un suposto coñecemento de xeito independente da experiencia, é decir, usar o pensamento fora da súa función biolóxica. Esta concepción funcionalista do pensamento e a necesidade da experiencia directa na verdadeira aprendizaxe, quedan excelentemente explicadas cos seguintes extractos das aportacións de Dewey:
	“As persoas aprenden mediante o seu enfrentamento con situacións problemáticas que xurden no curso das actividades que mereceron o sue interese. O pensamento constitúe para todos un instrumento destinado a resolver os problemas da experiencia; o coñecemento é a acumulación de sabiduría que xenera a resolución deses problemas.”

	

	"O material do pensar non son os pensamentos, senon as accións, os feitos, os sucesos e as relacións das cousas. Noutras palabras, para pensar eficazmente debemos ter tido, ou ter agora, experiencias que nos ofrezcan recursos para vencer a dificultade que se presenta. Unha dificultade é un estímulo indispensable para pensar."

	

	"O fracaso procede de supoñer que as relacións poden chegar a ser perceptibles sen experiencia, sen aquel ensaiar e sufrir conxuntos do que temos falado. Suponse que o "espíritu" pode captalas con só prestar atención, e que esta atención pode prestarse a discrección, independentemente da situación dada. Deiquí o diluvio de semi-observacións, de ideas verbales e de "coñecemento" inasimilado que aflixe o mundo. Unha onza de experiencia é mellor que unha tonelada de teoría, simplemente porque sólo na experiencia a teoría ten significación vital e comparable. Unha experiencia mui humilde é capaz de enxendrar e conducir cualquera cantidade de teoría (ou contido intelectual), pero unha teoría aparte dunha experiencia non pode ser definitivamente captada nen sequera como teoría.”

	

	“Os temas de estudo, ó igual que todos os coñecementos humanos, son o producto dos esforzos do home por resolver os problemas que a súa experiencia lle plantexa, pero antes de constituir ese conxunto formal de coñecementos, foron extraídos das situacións nas que se fundaba a súa elaboración. Para os tradicionalistas, estes coñecementos deben impoñerse simplemente ó neno de xeito gradual, determinado pola lóxica do conxunto abstracto de certezas, pero presentado desta maneira, ese material ten escaso interese para o neno, e ademais, non lle instrúe sobre os métodos de investigación experimental polos que a humanidad ten adquirido ese saber. Como consecuencia delo, os maestros teñen que apelar a motivacións do neno que non gardan relación co tema estudado, por exemplo, o temor do neno ó castigo e á humillación, co fin de conseguir unha apariencia de aprendizaxe.”



A aprendizaxe experimental pode entenderse como un ciclo ou secuencia que presenta múltiples solapamentos, etapas que avanzan en paralelo e saltos entre etapas:

· Vivir unha experiencia concreta, que implica unha combinación de acción da persoa e reacción da situación; unha interacción directa co ambiente (é necesaria unha actitude de curiosidade).
· Observacións e reflexións derivadas da experiencia (descubrir novas ideas e conexións).
· Xeneralización e formación de conceptos abstractos.

· Comprobación das implicacións dos conceptos en novas situacións: novas experiencias.

A aprendizaxe-servicio é unha metodoloxía educativa que supón unha das posibles concreccións deste ciclo de aprendizaxe, e implica darlle a volta á secuencia educativa tradicional que vai da teoría á aplicación. O obxectivo é prestar algún servicio á comunidade co que os participantes se forman ó enfrentarse e traballar sobre necesidades reais do seu entorno social. Traballan en favor da comunidade para mellorala e, á vez, fórmanse nunha triple dirección: adquiren coñecementos prácticos sobre xestión de proxectos e organizacións, aprenden coñecementos curriculares relacionados cunha actividade productiva ou de servicio e, ademáis, aprenden virtudes e valores cívicos, que se poñen en xogo ó longo do proceso que sigue dita actividade educativa.

O CAMBIO DOS PILARES CONCEPTUAIS: UN PRIMEIRO PASO
Hai uns pilares conceptuais básicos que é preciso explicar para entender a aplicación concreta da metodoloxía de aprendizaxe-servicio:

· A misión da educación é axudar ó individuo a integrarse plenamente na vida social como parte activa da comunidade. Como servizo público, a educación contribúe a espertar e aproveitar o potencial de todas as persoas, sexa cal sexa o punto de partida de cada un e o seu ambiente de procedencia. En resumo, a educación pública ten unha función social de integración dos xóvenes na continuación, renovación e avance da sociedade.
· A sociedade enténdese como unha construcción social que cambia continuamente. É decir, o entorno social non é unha realidade independente das persoas que actúan nela e, por tanto, a constrúen. En consecuencia, a educación non pode limitarse á aspectos analíticos, xa que é preciso que os xóvenes adquiran capacidades para continuar e renovar a vida social: para actuar.
· Existen diferencias entre coñecer as circunstancias socioeconómicas (“saber”) é participar na creación ou cambio desas circunstancias (“saber facer”). As persoas non poden limitarse a saber analizar e razoar; hai que aprender a moverse no medio social e producir efectos. En resumo, analizar é importante, pero igual de importante é facer.
· Non existen leis naturais de comportamento social. Polo que, a aprendizaxe no ámbito da xestión non debe enfocarse ó estudio de conceptos e teorías abstractas; ailladas de calquera experiencia concreta, actividade productiva, ou percepción subxectiva.

· Teoría e experiencia son complementarios, xa que experimentar algo é necesario para reflexionar e comprender. O pensamento ten unha función biolóxica de adaptación ás situacións e experiencias que vive a persoa, desenvolver a capacidade intelectual só é posible mediante a súa función natural: promovendo a participación da persoa en situacións ou experiencias que demandan comunicación e adaptación. En resumo, é necesario dar cousas que facer ós alumnos e axudalos a aprender desde as experiencias.

· A educación no nivel universitario debe preparar á persoa para traballar. Enténdese que traballar implica sempre aportar algo a outros: prestar algún tipo de servizo a terceiros, quenes reciben os resultados das accións realizadas. É decir, traballar significa responder axeitadamente ó que a sociedade demanda. Quen traballa recibe algo a cambio do que aporta ós demais, non necesariamente diñeiro. Toda tarefa educativa debe ser coherente con esta lóxica de intercambio e servizo a terceiros que axude a entender as relacións sociais de traballo.
· Desde a Universidade, os alumnos poden facer diversos traballos que se aporten á comunidade de xeito gratuito. É decir, é posible desinar experiencias profesionais cunha finalidade educativa (traballo formativo e social sen retribucións patrimoniais). Os traballos que mellor se adaptan ós medios dispoñibles nos centros son os predominantemente intelectuais: elaboración e difusión de informes de investigación, proxectos e memorias sobre temas de actualidade na comunidade.

· É necesaria certa integración de coñecementos (tranversalidade) xa que os problemas e oportunidades do entorno nunca poden ser adscritos a unha asignatura determinada, non existe unha correspondencia entre problemas socioeconómicos e asignaturas universitarias, e menos ainda cun tema dun programa. Polo tanto, é preciso estar abertos a unha certa interdisciplinaridade nos traballos formativos dos alumnos. 
· Creer nas persoas, no seu potencial, máis que na “ciencia”: todo alumno debe ter o aprobado garantizado desde o primeiro día, sempre que traballe e cumpla coa asistencia mínima. A xente pode experimentar, porque non existe a presión das notas. Entendo que o traballo do educador é prestar un servicio ás persoas para axudalos a avanzar. Estou de acordo con Koldo Saratxaga, directivo innovador do que inclúo unhas citas ó final deste párrafo, cando afirma que avaliar é humillar porque, en último termo, o ambiente no que cada quen pudo desenvolverse é o principal responsable da capacidade acadada. A humillación leva á desmoralización e á incapacidade de facer aportacións valiosas. A avaliación é un mero “requisito” que impón un sistema erroneamente enfocado á clasificación.
“En lugar de clasificar a las personas, abolir la clasificación y el sistema de méritos. Dirigir toda la empresa como si fuera un sistema. La función de cada uno de los componentes, bajo una buena dirección, contribuye a optimizar el sistema.”

“La clasificación es una farsa. El comportamiento aparente es en realidad atribuible principalmente al sistema en el que trabaja el individuo, no al propio individuo”.

“¿Cómo saber a quién aumentarle el sueldo si no disponemos de un sistema de méritos? A todos los que están dentro del sistema. Quien está fuera de los límites, es que necesita ayuda.”

“El fin de cualquier persona, bajo el sistema de méritos, es agradar al jefe. El resultado es que se destroza la moral.” “Juzgar a las personas, colocarlas en casillas, no las ayuda a hacer mejor su trabajo.”

“Nadie, niño o adulto, puede disfrutar del aprendizaje si continuamente tiene que estar preocupado por las calificaciones y medallas por su comportamiento. Nuestro sistema educativo mejoraría sin medida si se abolieran las calificaciones. Nadie puede disfrutar de su trabajo si se le clasifica con otros.”

“Suelo pensar, por otra parte, que no tiene mucho mérito (las personas que hacen más, con más capacidad, ...), ya que quienes así actuamos disfrutamos de lo que hacemos y de cómo lo hacemos.”
“En todos los grupos humanos, ya sea que hablemos de valores, de capacidades, de características físicas, etc., se da lo que conocemos como la campana de Gauss. No es más que la consecuencia de no haber dos personas iguales en el mundo. Esto es muy importante a la hora de pensar en un proyecto basado en las personas, y no en ciertas tecnologías o estrategias, como pilar básico.”

· Educamos ós empresarios do futuro: é importante espertar actitudes de liderazgo e cooperación, xunto cos valores humáns e democráticos. Enténdese que liderazgo significa unha actitude activa ante as circunstancias e problemas socioeconómicos que nos rodean. Esta actitude activa, optimista sobre o futuro e as posibilidades de vivir e traballar eiquí, non é posible se desde as aulas non se actúa para superar certos pilares do pesimismo moi arraigados socialmente e que teñen reflexo nas seguintes expresións obtidas de conversas diarias:
"O panorama está moi mal" "Está todo moi mal" "Traballo non hai" "Hai que irse de Ourense"

"De todos xeitos, xa sabemos que todo isto que facemos non nos servirá de nada, porque traballo non hai, pero por agora sírvenos para ser estudiantes e xustificarnos"

"Esto sempre foi así e non vai a cambiar"

"Eiquí cada un vai ó seu" "non se fai nada polos demáis" "Eu non lle podo pedir a nadie que adique tempo a algo ó que eu non estou disposto a adicar tempo"

"A culpa é de ..... (políticos, profesores, ... sempre dun terceiro)"
“Non perdas tempo preparando clases”

“Se permitimos que os alumnos convaliden máis prácticas en empresas perdemos créditos nos departamentos”

· É necesario organizar un ambiente que en sí mesmo sexa educativo:

- un ambiente activo no que as persoas fan cousas,

- un ambiente optimista, comprometido coa comunidade local e cos valores humans universais.

- ónde se promovan continuas conexións co entorno profesional: os alumnos desenvolven actividades que conlevan interacción e comunicación directa co entorno profesional.

- ónde se impulsa a comunicación e cooperación entre compañeiros: as actividades precisan da cooperación e comunicación fluida entre todos os membros do grupo-aula. Ponse o acento sobre a cooperación social evitando un excesivo individualismo.
A MIÑA EXPERIENCIA CONCRETA

Presento a continuación aspectos concretos na aplicación da metodoloxía educativa da aprendizaxe-servicio en materias centradas na xestión de empresas
:
· Proponse a principio de curso unha lista de temas; trátase de dar ideas e non de impoñer. Son os grupos de alumnos quenes elixen o tema dacordo conmigo. Trátase sempre de temas próximos (a nivel local ou autonómico) que permiten o contacto directo cos axentes das actividades empresariais obxecto de análise. A modo de exemplo, estes son algúns temas propostos:
	
Fabricación e comercialización de textil en Galicia – Estratexias contra a deslocalización.

Aproveitamento do monte e, en xeral, da terra improductiva na provincia de Ourense. Estratexias contra o abandono, o declive socio-demográfico do rural e prevención dos incendios.

Confección-actualización de plans estratéxicos territoriais para concellos ou comarcas da provincia de Ourense.

Estratexias para a xestión dos residuos da cidade e dos concellos limítrofes enfocadas a unha maior reutilización ou valorización local.

Estratexias para un maior consumo de alimentos producidos localmente en escolas, residencias, hospitais, e outros consumidores colectivos.

Estratexias de revitalización da praza de abastos de Ourense e/ou outras feiras e mercados periódicos para a comercialización de alimentos de producción local.




· Cada grupo de alumnos entrega un “anteproxecto”. O docente da o seu visto bo á proposta dos alumnos, ou ben reorientaos cando a proposta non se adapta ós obxectivos e enfoque da asignatura.
· Todos os traballos deben implicar algún tipo de contacto directo coa realidade que se investiga (metodoloxías de investigación cualitativa): normalmente entrevistas. Obsérvase como os alumnos van entendendo as implicacións e interrelacións de cuestións do día a día que pasaban desapercibidas, xurden con frecuencia conexións persoais co tema que se investiga.
· Un cuestionario de autoavaliación permite ós alumnos ver cales son os obxectivos que se pretenden.

· As clases prácticas adícanse ó traballo dos alumnos no seus respectivos proxectos coa presencia na aula do docente, que axuda no que pode, supervisa a evolución de cada grupo e fai propostas para as seguintes actividades. Os alumnos realizan parte importante do traballo nas propias horas de clase e, no posible, tratamos de crear un ambente similar a unha oficina dunha consultora ou algo similar. Quenes teñen portátiles, soen traelos e traballar con eles, outros traen documentación para traballar sobre ela (“e outros conversan”).

· Cada grupo entrega todas as semanas un informe coa planificación semanal do traballo según unha plantilla ou formulario (dispoñible en web
).
· Os grupos de alumnos teñen a posibilidade (opcional) de publicar o seu traballo de investigación nunha páxina web:

http://laboratorioeto.blogspot.com/
Evidentemente queda moito por facer e por mellorar, de momento as experiencias están demasiado enfocadas ó análise e teñen pouco compoñente de acción directa, máis alá das entrevistas e visitas que os alumnos fan para os seus proxectos.

� É triste que as dúas últimas citas sexan de persoas distintas que ocupan cargos de xestión (responsabilidade) nesta Universidade.


�  “Dirección de Empresas” e créditos prácticos de “Dirección Estratéxica e Política da Empresa I”


� http://webs.uvigo.es/robertocm/XENERAL/PLANIFICACION%20SEMANAL%20DE%20TRABALLO.doc

